
http://www.ngkerk.org.za/noordkaap/nuus.asp
In hierdie uitgawe...

A. Pastorale spreekkamer deur dr. George Roux. Lees verder
B. Fietse vir die Kinderhuis. Lees verder
C. Bybel-Media Nuusbrief. Lees verder
D. NIHO navorsingsprojek om die stand van musiek in Noord-Kaapland te bepaal. Lees verder
E. Nog ’n afsplitsing vind plaas in die Geref. Kerk Vrijgemaakt. Lees verder
A. PASTORALE SPREEKKAMER DEUR DR. GEORGE ROUX

[image: image3.bmp]In die sinode van die Ned. Geref. Kerk in Noord-Kaapland het leraars en hulle gesinne twee keer per jaar geleentheid om ’n sielkundige te spreek. Die spreekkamer geleenthede is te Upington en Kimberley.

Tans word van dr. George Roux se dienste gebruik gemaak – hy is bekend aan die predikante aangesien hy saam met baie van hulle gestudeer het – hy het eers teologie gestudeer voordat hy hom as sielkundige bekwaam het. Dr Roux het met die aanbieding van roepingsretraites in Noord-Kaapland en sy pastorale betrokkenheid by leraars in die sinode ’n goeie pastorale verhouding met baie van ons predikante.

Vanaf 26-27 Mei 2010 was ’n geleentheid te Upington. Verskeie predikante asook hul gesinne het van die geleentheid gebruik gemaak.

Die “spreekkamer” was ingerig by ’n Lapa op ’n houtdek op die wal van die Oranjerivier... in die oopte... sien foto hier langsaan (dr. Roux skemeraand in sy spreekkamer)

Die volgende spreekkamer geleentheid vind plaas op 18-20 Augustus 2010. Predikante en hul gades kan alreeds afsprake maak vir die spreekkamer - skakel die predikant in sinodale diens, ds. JPL Mostert.

B. FIETSE VIR DIE KINDERHUIS

Die kinders van die kinderhuis onderneem gereeld fietstoere gedurende die vakansietye deur die Noord Kaap. Met die ondersteuning van die gemeentes van die Ned. Geref. Kerk in Noord-Kaapland samel ons fondse in vir die kinderhuis en gee ons meer blootstelling aan die kinders. Die gemeenskap kry die geleentheid om self met die kinders te gesels en te verneem van hul behoeftes en hoe hulle die kinderhuis ervaar.

Om ’n fikse groepie trappers gereed te kry vir die fietstoer, moet die kinders heel dikwels op hul eie oefen om deel van die span te word. Die kinders moet by verskeie kampusse oefen aangesien die kampusse ver uit mekaar geleë is. Die krisis waarmee die kampusse te kampe het, is om genoeg fietse vir die kinders beskikbaar te hê om mee te oefen.

Die fietsryspan het ’n gesogte span geword waaraan al wat kind is, wil deelneem. Dit dien ook as groot motiveerder vir gedragsverandering ens. Die kinderhuis het nie genoeg fietse vir al die kinders wat belangstel om te oefen om ook eendag op so ’n fietstoer te gaan nie. Vir baie kinders bly dit maar altyd net ’n droom. Daar is groot wedywering onder mekaar om op so ’n fietstoer te gaan.

Van ons seuns het vanjaar die geleentheid gehad om aan die Argus deel te neem. Wat ’n wonderlike geleentheid was dit nie! Die kinders se selfbeeldontwikkeling, eie motivering en selfstandigheid ontwikkel geweldig met die kompetisies waaraan hulle deelneem. Die fietsry voeg soveel waarde tot die kind se totale ontwikkeling by.

Skakel gerus vir Jannie van Zyl in verband met enige fiets wat in u pad staan en nie meer gebruik word nie. Die fiets kan maar stukkend wees, ons sal dit self herstel en aanpas na behoefte. 

Jannie van Zyl (053) 531 1523 /sel. no 082 718 0918 /Faks no. 0866998050 of epos na mwjrkh@mweb.co.za
(Jannie van Zyl: NG Kerk Kinderhuis NK Ontwikkeling & bemarking)

C. BYBEL-MEDIA NUUSBRIEF

Ds Hans Steyn laat weet:

Lees in die Kerkbode van 4 Junie 2010:

Gereformeerde eenheid in sig

Gereformeerde Christene vergader later die maand in Amerika tydens ’n historiese gebeurtenis om groter eenheid onder gereformeerdes regoor die wêreld te bewerkstellig. Hulle wil een nuwe ekumeniese liggaam daarstel wat die meer as 80 miljoen Christene uit gereformeerde kerke sal verteenwoordig.

Lees ook:

Genesis en Eksodus laat Kerkbode se webwerf vou

‘Ware man sal uithou vir sy trouvrou’
‘Uitsluiting van gays uit kerk se ampte is onchristelik’
Kerklike Zimbabwe is reeds by ons

Vrystaat-welsyn wen eerste rondte in die hof

SA kerk sal nuut moet dink, wys studietoer

Jongste Publikasie by Bybel-Media

Mosaïek van mense… van Nico Smith

Van Bart tot Buti, van Boshoff tot Mandela – só uiteenlopend is die groot geeste wat Nico Smith se pad oor ses dekades vanaf Afrika tot in Europa en terug gekruis het. Sommige ontmoetings was eenmalig, ander feitlik lewenslank. Dié mosaïek van mense het Smith help maak wat hy vandag is. 

Slegs by Bybel-Media beskikbaar teen R 124.95 (BTW ingesluit)

Kruisgewys – Spiritualiteit

Die Junie-uitgawe van Kruisgewys is ‘n week gelede aan die leraars van die NG Kerk, Herv. Kerk en Kaaplandse VG Kerk gepos. 

Kruisgewys fokus dié keer op spiritualiteit. Vir dominees en gemeenteleiers wat omtrent almal akademiese en wetenskaplike kwalifikasies in teologie het, het die onderwerp van spiritualiteit baie aktueel geword. Op ’n manier is dit mos asof die besef toeneem: Ons Godgeleerdheid en ons goeie hermeneutiek is nie meer genoeg om die geestelike mas op te kom nie. Daarvoor het die uitdagings té kompleks geraak.

Lekker lees en geniet elke artikel in die uitgawe.

Besoek gerus www.bybelmedia.co.za of www.gemeentes.co.za as jy die artikels elektronies wil bekom.

Inligting, Navrae en Diensverskaffing:

Skakel 0860 26 33 42

Of stuur jou bestelling per e-pos na: bestel@bmedia.co.za 

Of koop direk met jou kredietkaart op die webtuiste: www.bybelmedia.co.za

(Hans Steyn: Hoof Bemarking en Fondswerwing)

D. NIHO NAVORSINGSPROJEK OM DIE STAND VAN MUSIEK IN NOORD-KAAPLAND TE BEPAAL

Die Nasionale Instituut vir Hoër Onderwys (NIHO) is tans besig met ’n navorsingsprojek om die stand van musiek in die provinsie te bepaal asook om die lewensvatbaarheid van ’n tersiêre fakulteit in musiek te ondersoek.
Wees asseblief so gaaf om ’n paar minute van u tyd af te staan om die vraelys te voltooi en terug te stuur voor/op 21 Junie 2010 na: musical1@telkomsa.net
U bydrae sal van groot waarde wees tot die uitkoms van hierdie studie.
Die vraelys is beskikbaar deur die klik op NIHO navorsingsprojek om die stand van musiek in Noord-Kaapland te bepaal
Indien skakel deur diensverskaffer of “vuurmuur” geblokkeer word kan die volgende adres gebruik word: [http://www.ngkerk.org.za/noordkaap/documents/inligtingstukke/NIHO%20navorsingsprojek%20om%20die%20stand%20van%20musiek%20in%20Noord-Kaapland%20te%20bepaal.pdf]
(Mr. S.F. Malan (NIHE Music Cluster Coordinator)

E. NOG ’N AFSPLITSING VIND PLAAS IN DIE GEREF. KERK VRIJGEMAAKT

Verdeeldheid en afsplitsing is en bly traumaties vir die liggaam van ons Here Jesus...
In April het nog ’n afsplitsing van die Geref. Kerk vrijgemaakt plaasgevind, nl. in die gemeente van Assen. Vir die motiewe sien die webblad van die nuwe gemeente. 
Indien skakel deur diensverskaffer of “vuurmuur” geblokkeer word kan die volgende adres gebruik word: [http://www.devasterots.nl/index.html]

Die Gereformeerde Kerken vrijgemaakt (GKv) het in 1944 vanuit die Gereformeerde Kerken (tans PKN) ontstaan. De GKv bestaan uit 277 gemeentes. Dié kerk het die naam omdat die kerkverband ontstaan het uit die sogenaamde “vrijmaking” van 1944 en die jare daarna. In die jare dertig van die vorige eeu het in dié kerke ’n beweging tot stand gekom wat opnuut vanuit die Bybel oor leer en lewe nagedink het. Daar is veral kritiese vrae oor die doop en die verbond in die Gereformeerde Kerke gevra. Die webbladsy van die Gereformeerde Kerken vrijgemaakt kan besoek word deur hier te klik.

Indien skakel deur diensverskaffer of “vuurmuur” geblokkeer word kan die volgende adres gebruik word: [http://www.gkv.nl/home/257/]

Hierdie is die laaste Noord-Kaapland eNuus voor die lang Junie/Julie-vakansie.
Vriendelike groete

Mossie Mostert

Besoek ons webblad
Staak asb versending van Noord-Kaapland eNuus
/
Teken my asb in op Noord-Kaapland eNuus
Sinode in Noord-Kaapland
(
Posbus 1430

Kimberley

8300

(
Villiersstraat 15

Kimberley

8300

(
+27 (053) 832 9581/2

(
+27 (053) 832-8212

noordkaapsinode@xsinet.co.za[image: image1]
Jaargang 2, Uitgawe 21, 10 Junie 2010








Noord-Kaapland eNuus





Saam luister ons na die Woord van die Here en loop só saam op die pad dat ons ons roeping ontdek en mekaar moed en hoop gee om dit uit te leef





NED GEREF KERK in Noord-Kaapland





Die Here is my Herder

